
Кириш. Қора-ола зоти - табиий иқлим шароитга ва машинада соғишга 

мослашиши ва юқори сут маҳсулдорлик ҳусусиятлари билан бошқа зотлардан кескин 

фарқланади. Ўзбекистоннинг турли худудларига кенг тарқалган. 

Қора-ола зотли молларнинг Ўзбекистон хили шаклланган сигирларнинг ўртача 

тирик вазни 480-500 кг, айримлари 650-700 килограммга етади. Давлат наслчилик 

китобига ѐзилган соф зотли сигирларнинг сут соғими ўртача 4773 килограммга, 

ѐғдорлиги 3,6 фоизга тенг. 

Буқачалар гўштга жадал боқилганда 15-18 ойлигида 450-500 килограмм вазнга 

етади ва сўйим чиқими 55-57 фоизни ташкил қилади. 

Организм индивидуал ривожланиш даврида зигота давридан то вояга етгунча 

қатор ўсиш ва ривожланиш босқичларидан ўтади. Ўсиш организмдаги миқдорий 

ўзгаришлар бўлиб, организм массаси, умумий ўлчамлари ва алоҳида органлари 

ўлчамларининг катталашиши билан намоѐн бўлади. Ҳайвонларнинг оғирлик, ҳажми 

ва чизиқли ўлчамларининг ўсиши фарқланади. Зоотехния амалиѐтида ҳайвонлар 

тирик вазнининг ўсиши тарозида тортиш йўли билан, чизиқли ўсиш эса алоҳида тана 

қисмларидан олинадиган тана ўлчамлари асосида аниқланади. Ривожланиш – ҳайвон 

организмида онтогенез даврида юз берадиган морфологик ва физиологик ўзгаришлар 

жараѐнидир.  

Тадқиқот мақсади. Буқачаларнинг тирик вазнини ошириш мақсадида уларни 

протеинга бой бўлган донли озуқалар билан озиқлантиришдан иборат. 

Тадқиқот обекти ва услублари. Тадқиқотлар Самарқанд вилояти Пайариқ 

туманидаги “Нуриддин-А” фермер хўжалигида бажарилди. 

Тадқиқот натижалари. Маълумки, буқачаларнинг гўшт маҳсулдорлиги билан 

бевосита боғлиқликда бўлган селекцион белгининг асосий кўрсаткичи, бу уларнинг 

тирик вазни ҳисобланади. Ҳайвоннинг туғилганидаги тирик вазни муҳим селекцион 

кўрсаткич бўлиб, у ҳайвоннинг келгусидаги ривожланишида ҳам таъсир кўрсатади ва 

катта хўжалик аҳамиятига эга. Ҳайвон организми уни ўраб турган ташқи муҳит билан 

мунтазам алоқада бўлганлиги туфайли турли ҳайвонларда ўсиш ва ривожланиш 

жараѐнлари турлича кечади. Ҳайвонлар зоти ва индивидуал хусусиятлари, шунингдек 

маҳсулдорлик  йўналиши ҳамда табиий –иқлим шароитларига мослашувчанлиги 

билан боғлиқ равишда бир хил шароитда турлича ўсиш жадаллигини намоѐн 

қиладилар 

1-жадвал 

Тажриба гуруҳларидаги буқачаларнинг тирик вазнини ўсиш динамикаси, кг 

(X±Sx) 

Ёши, ойлар ҳисобида                               Гуруҳлар (n=10) 

Назорат Тажриба 

  9-ойлигида  210,3±2,0  
 

210,2±2,0 

10-ойлигида   222,4±1,4 228,7±1,3 

11-ойлигида   234,6±1,8 248,4±2,6 

11-12 ойликкача   249,0±1,2 268,6±2,4 

Мутлоқ ўсишнинг яна бир асосий кўрсаткичи, бу бир кунлик ўртача ўсишдир. 

Шуни таъкидлаш лозимки ўртача кунлик ўсиш ҳайвонларнинг ўсиш тезлигини 

ифодалайди.Ўсиш тезлиги бўйича тажрибанинг дастлабки ойларида гуруҳлараро   энг 

юқори кунлик ўсиш тажриба гуруҳларлардаги буқачалар назорат гуруҳлардаги 

буқачалардан анча устун туради ва тажриба гуруҳлардаги буқачаларда 9-12 ойликда 

кузатилган бўлиб, тегишлича кунлик ўсиш 430 ва 648 граммни ташкил этган. 

Ҳайвонларни ўсиш кўрсаткичлари бўйича баҳолаганда уларни мутлақ ўсиши 

муҳим ўрин тутади. Шунинг учун ҳам биз тажриба гуруҳидаги буқачаларни ушбу 

кўрсаткичларини ҳисоблаб, қуйидаги 2 -жадвалда келтирдик.  

2-жадвал 

Тажриба гуруҳларидаги буқачалар вазнининг мутлақ, ўртача суткалик, нисбий  

ўсиш кўрсаткичлари, % 

Ўстириш даврлари, ой        Назорат                                      Тажриба 

Мутлақ ўсиш, кг 

9-10 ой 12,1 18,5, 

10-11 ой 12,2 19,7 

11-12  ойликкача 14,4 20,2 

Ўртача суткалик ўсиш,г 

9-10 ой 403,3 616,6 

10-11 ой 406,6 656,6 

11-12 ой 480,0 673,0 

9 ойдан 12 ойликкача 430,0 648,8 

Нисбий ўсиш, % 

9-10 ойлик 5,75 8,80 

10-11 ойлик 5,48 8,61 

11-12 ойлик 6,13 8,13 

2-жадвал маълумотларини таҳлили шундан далолат берадики, назорат ва 

тажриба гуруҳидаги буқачаларда ўртача бир кунлик ва ўсиш ойлари кесимида 

олинган қўшимча тирик вазн даражаси юқори бўлган. Бунда, тажриба гуруҳидаги 

буқачаларнинг тирик вазни  назорат гуруҳидан 9-10 ойлигида 6,4 кг,  10-11 ойлигида 

7,5 кг ва 11-12 ойлигида  5,8 кг юқори бўлган.  

Хулоса. Бундан хулоса қилиш мумкинки, тажрибадаги буқачаларнинг озуқаси 

донли озуқалар билан бойитилиб,  тўлақонли рацион меъѐри  асосида 

озиқлантирилган. 

